




















  पर प्रहार करने को एकसाथ तलवार उठाई; किन्तु उनके हाथ कीलित 
होकर उठे ही रह गये । प्रात: यह समाचार जब राजा और जनता ने सुना 
तो सब वहाँ आ गये । मुनिराज की सबने स्तुति की और राजा ने चारों 
मंत्रियों को देशनिकाला दे दिया। 

छात्र - वे मुनिराज रात को वहाँ कैसे रहे ? उन्हें तो जहाँ संघ ठहरा 
था, वहीं ध्यानस्थ रहना चाहिए AT | 

अध्यापक - जब उन्होंने उक्त विवाद की चर्चा आचार्य श्री से की 
तो उन्होंने कहा कि तुम्हें उनसे चर्चा ही नहीं करनी चाहिए थी; क्योंकि 
जिसप्रकार साँप को दूध पिलाने से विष ही बनता है, उसीप्रकार तीत्र 
कषायी जीवों से की गई तत्त्वचर्चा उनके क्रोध को ही बढ़ाती है। हो 
सकता है कि वे कषाय की तीव्रता में कोई उपसर्ग करें | अत: तुम उसी 
स्थान पर जाकर रात को ध्यानस्थ रहो । 

छात्र - फिर....................----- ? 
अध्यापक - वे चारों मंत्री हस्तिनापुर के राजा पद्मराय के यहाँ जाकर 

कार्य करने लगे। किसी बात पर प्रसन्न होकर पद्मराय ने उन्हें मुँह माँगा 
वरदान माँगने को कहा | उन्होंने उसे यथासमय लेने की अनुमति ले ली। 

एक बार वे अकंपनाचार्य आदि सात सौ मुनिराज विहार करते हुए 
हस्तिनापुर पहुँचे । उन्हें आया देख बलिने राजा पद्मराय से सात दिन के लिए 
राज्य माँग लिया । राज्य पाकर वह मुनिराजों पर घोर उपसर्ग करने लगा। 

तब राजा पद्मराय के भाई जो पहिले मुनि हो गये थे, उन मुनिराज 
विष्णुकुमार ने उनकी रक्षा की 

छात्र - ऐसे दुष्टशक्तिशाली राजा से निःशख्र मुनिराज ने कैसे रक्षा की? 
अध्यापक - मुनिराज को विक्रिया ऋछ्धि प्राप्त थी। 
छात्र - विक्रिया ऋद्धि क्या होती है ? 
अध्यापक - विक्रिया ऋद्धि उसे कहते हैं, जिसके बल से अपने 

शरीर को चाहे जितना बड़ा या छोटा बना लें। 
मुनिराज ने अपना पद त्याग कर बावनिया का भेष बनाया और 

बलि के दरबार में पहुँचे। बलि ने उनसे इच्छानुसार वस्तु माँगने की 
प्रार्थना की । उन्होंने अपने कदमों से तीन भूमि माँगी | जब बलि ने तीन 
कदम भूमि देना स्वीकार कर लिया तो उन्होंने अपने शरीर को बढा 

लिया और समस्त भूमि को दो पगों में ही नाप लिया | इस तरह बलि 
को परास्त कर मुनिराजों ने रक्षा की । वह दिन श्रावण की पूर्णिमा का 
था। अतः उसी दिन से रक्षाबंधन पर्व चल पड़ा मुनिराजों की रक्षा हुई 
और बलि का बंधन हुआ। 

छात्र - क्या मुनि की भूमिका में भी यह सब हो सकता है ? 
अध्यापक - नहीं भाई ! तुमने ध्यान से नहीं सुना । हमने कहा था 

कि उन्होंने मुनिपद छोड़कर बावनिया का भेष बनाया । यह कार्य उनके 
पद के योग्य न था, तभी तो उनको प्रायश्चित्त लेना पड़ा, दुबारा दीक्षा 
लेनी पड़ी । 

छात्र - धन्य है उन मुनि विष्णुकुमार को । 
अध्यापक - वास्तव में धन्य तो वे अकंपनाचार्य आदि मुनिराज 

हैं, जिन्हें इतनी विपत्तियाँ भी आत्मध्यान से न डिगा सकीं | 
छात्र - हाँ ! और वे श्रुतसागर मुनि, जिन्होंने बलि आदि से 

विवाद कर उनका मंद खंडित किया। 
अध्यापक - उनकी विद्गता तो प्रशंसनीय है, पर दुष्टों से उलझना 

नहीं चाहिए था। आत्मा की साधना करनेवाले को दुष्टों से उलझना 
ठीक नहीं । 

छात्र - क्यों ? 
अध्यापक - देखो न, उसी के परिणामस्वरूप तो इतना झगड़ा 

हुआ। अत: प्रत्येक आत्मार्थी को चाहिए कि वह जगत के प्रपंचों से 
दूर रहकर तत्त्वाभ्यास में प्रयत्तशील रहे । यही संसार-बंधन से रक्षा का 
सच्चा उपाय है। 

  

  

  

  

  

प्रश्न 

१. रक्षाबंधन कथा अपने शब्दों में लिखिए। 
२. मुनि विष्णुकुमार को उपसर्ग निवारणार्थ मुनिषद क्यों छोड़ना पड़ा ? 
३. श्रुतसागर मुनिराज को अकंपनाचार्य ने बाद-विवाद के स्थान पर जाकर रात्रि में 
ध्यानस्थ होने का आदेश क्यों दिया ? 
४. उक्त कथा पढ कर जो भाव पैदा होता है, उन्हें व्यक्त कीजिए | 

  

१. जिसका शरीर बहुत छोटा बावन अंगुल का होता है, उसको बावनिया कहते हैं। 

पाठ ७ 

जम्बूस्वामी 

कविवर पण्डित राजमलजी पाण्डे 
(व्यक्तित्व एवं कर्तत्व) 

“पांडे राजमकछ जिनधर्मी, नाटक समयसार के मर्मी 
- बनारसीदास 

राजस्थान के जिन प्रमुख विद्वानों ने आत्म-साधना के अनुरूप 
साहित्य-आराधना को अपना जीवन समर्पित किया है, उनमें पण्डित 

राजमलजी का नाम विशेष रूप से उल्लेखनीय है । इनका प्रमुख निवास 
CIM ESSE प्रदेश का वैराट नगर और मातृभाषा ढूँढारी रही है। ये 
संस्कृत और प्राकृत भाषा के भी उच्चकोटि के विद्वान थे। 

ये १७वीं सदी के प्रमुख विद्वान् बनारसीदास के पूर्वकालीन थे। 
इनका पहिला ग्रन्थ जम्बूस्वामी चरित्र सं. १६३३ में पूर्ण हुआ था, 
अत: इनका जन्म निश्चिततया १७वीं सदी के प्रारंभ में ही हुआ होगा। 

इनकी प्रतिभा बहुमुखी थी | ये कवि, टीकाकार, विद्वान् और वक्ता 
सब एक साथ थे | इनकी कविता में काव्यत्व के साथ-साथ अध्यात्म 
तथा गंभीर तत्त्वों का गूढ विवेचन है। इनके द्वारा रचित निम्नलिखित 
रचनाएँ प्राप्त हैं - 
१. जम्बूस्वामी चरित्र ४. तत्त्वार्थसूत्र टीका 
२. छदोविद्या ५. समयसारकलश बालबोध टीका 
३. अध्यात्मकमलमार्तण्ड ६. पंचाध्यायी 

प्रस्तुत पाठ आपके द्वारा रचित जम्बूस्वामी चरित्र के आधार पर 

लिखा गया है। 

जम्बूस्वामी 
बहिन - अन्तिम तीर्थंकर भगवान महावीर पूर्ण बीतरागी और 

सर्वज्ञ थे । उनके बाद भी कोई पूर्ण बीतरागी और सर्वज्ञ हुआ ? 
भाई - हाँ ! हाँ !! क्यों नहीं हुए ? उनके बाद गौतम स्वामी, 

सुधर्माचार्य और जम्बूस्वामी पूर्ण बीतरागी और केवलज्ञानी हुए। इस 
युग के अन्तिम केवली जम्बूस्वामी ही हैं । 

बहिन - तो महावीर स्वामी के समान जम्बूस्वामी भी राजकुमार 
होंगे। 

भाई - नहीं, बहिन वे तो राजगृह नगर के एक राजमान्य सेठ के 
पुत्र थे । उनके पिता का नाम अर्हद्दास था और माता का नाम जिनमती 
था। जम्बूकुमार का जन्म फाल्गुन की पूर्णिमा को हुआ AT | 

श्रेष्ठिपुत्र जम्बूकुमार का राजा श्रेणिक के दरबार में एवं तत्कालीन 
समाज में महत्त्वपूर्ण स्थान था। नगर के अनेक श्रीमंत अपनी गुणवती 
SAAT की शादी जम्बूकुमार से करना चाहते थे तथा चार कन्याओं 
की सगाई भी उनसे पक्की हो चुकी थी पर......। 

बहिन - पर कया ? 
भाई - पर वे तो बचपन से ही वैराग्य रस में पगे हुए थे । उनका मन 

तो आत्मा के अनन्त अतीनख्द्रिय आनन्द के लिए तड़प रहा था, अतः: 
उन्होंने शादी करने से साफ इन्कार कर दिया। 

बहिन - इन्कार कर दिया ? पक्की सगाई तोड़ दी ? विवाह नहीं 
किया ? 

भाई - वे तो यही चाहते थे कि विवाह न करूँ पर जब कन्याओं ने 
यह समाचार सुना तो वे भी बोलीं कि यदि शादी होगी तो जम्बूकुमार 
से अन्यथा नहीं । 

  

  

  भाई - फिर क्या ? चारों लड़कियों के माता-पिता और जम्बूकुमार 
के माता-पिता ने अति आग्रह किया कि चाहे तुम बाद में दीक्षा ले 

लेना पर शादी से इन्कार न करो, क्योंकि वे जानते थे कि सर्वागसुन्दरी 
कन्यायें अपने रूप और गुणों द्वारा जम्बुकुमार का मन रंजायमान कर 
लेंगी और फिर जम्बूकुमार वैराग्य की बातें भूल जावेंगे, पर....... | 

बहिन - पर कया ? 
भाई - पर जम्बूकुमार ने शादी करना तो स्वीकार कर लिया, 

किन्तु उनके मन को सांसारिक विषयवासनायें अपनी ओर खींच न 
सकीं | 

बहिन - तो क्या शादी नहीं हुई ? 
भाई - शादी तो हुई पर दूसरे ही दिन जम्बूकुमार घर-बार, कुटुम्ब- 

परिवार, धन-धान्य और देवांगना-तुल्य चारों स्त्रियों को त्याग कर AT 
दिगम्बर साधु हो गये । 

बहिन - उनकी पत्नियों के नाम क्या थे ? क्या उन्होंने उन्हें दीक्षा 
लेने से रोका नहीं ? 

भाई - उनके नाम पद्मश्री, कनकश्री, विनयश्री और रूपश्री थे। 
उन्होंने अपने हाव-भाव, रूप-लावण्य, सेवा-भाव और बुद्धि- चतुराई 
से पूरा-पूरा प्रयत्त किया, पर आत्मानन्द में मग्न रहने के अभिलाषी 
जम्बूकुमार के मन को वे विचलित न कर सकीं | 

बहिन - ठीक ही है । रागियों का राग ज्ञानियों को क्या प्रभावित 
करेगा ? ज्ञान और वैराग्य की किरणें तो अज्ञान और राग को नाश 
करने में समर्थ होती हैं। 

भाई - ठीक कहती हो बहिन ! उनके ज्ञान और वैराग्य का प्रभाव 
तो उस विद्युच्चर नामक चोर पर भी पड़ा, जो उसी रात जम्बूकुमार के 
मकान में चोरी करने आया था; लेकिन जम्बूकुमार तथा उनकी नव- 
परिणीता स्त्रियों की चर्चा को सुनकर तथा उन कुमार की बैराग्य परिणति 
देख उनके साथ ही मुनि हो गये । 

बहिन - और उन कन्याओं का क्या हुआ ? 
भाई - उन्होंने भी अपनी दृष्टि को विषय-कषाय से हटाकर वैराग्य 

की तरफ मोड़ा और वे दीक्षा लेकर अर्जिकायें हो गईं | जम्बूस्वामी के 

माता-पिता ने भी अर्जिका और मुनित्रत अंगीकार किया। 
इसप्रकार सारा ही वातावरण वैराग्यमय हो गया। जम्बूकुमार मुनि 

निरंतर आत्म-साधना में मग्न रहने लगे और माघ सुदी सप्तमी के दिन - 
जिस दिन उनके गुरु सुधर्माचार्य को निर्वाण लाभ हुआ - जम्बूस्वामी 
को केवलज्ञान की प्राप्ति हुई थी। 

बहिन - जिसप्रकार महावीर का निर्वाण-दिवस और गौतम का 
केवलज्ञान-दिवस एक ही है, उसीप्रकार सुधर्माचार्य का निर्वाण-दिवस 
और जम्बूस्वामी का केवलज्ञान-दिवस एक ही हुआ। 

भाई - हाँ ! उसके बाद जम्बूस्वामी की दिव्यध्वनि द्वारा १८ वर्ष 
तक मगध से लेकर मथुरा तक के प्रदेशों में तत््वोपदेश होता रहा और 
अन्त में वे चौरासी (मथुरा) से मोक्ष पधारे । 

  

  

  

प्रश्न 

१, जम्बूस्वामी का संक्षिप्त परिचय अपनी भाषा में दीजिए । 
२. महाकवि पण्डित राजमलजी पाण्डे के व्यक्तित्व और कर्तृत्व पर प्रकाश डालिये। 
    

  

  १. पण्डित राजमलजी इन्हें विपुलाचल से मोक्ष जाना मानते हैं। 

(२६)



पाठ ८ 

बारह भावना 
पण्डित जयचंदजी छाबड़ा 

(व्यक्तित्व एवं कर्त॑त्व) (संवत् १७९०५-१८८१) 

जयपुर के प्रतिभाशाली आत्मार्थी विद्वानों में पण्डित जयचंदजी 
छाबड़ा का एक महत्त्वपूर्ण स्थान है । आपका जन्म जयपुर से तीस मील 
दूर डिग्गी-मालपुरा रोड पर स्थित फागई (फागी) ग्राम में हुआ था। 
आपके पिता का नाम मोतीरामजी छाबड़ा था। 

ग्यारह वर्ष की अल्पायु में आपकी रुचि तत्त्वज्ञान की तरफ हो गई 
थी। कुछ समय बाद आप फागई से जयपुर आ गये, जहाँ आपको 
महापण्डित टोडरमलजी आदि का सत्समागम प्राप्त हुआ था। आपको 
आध्यात्मिक ज्ञान जयपुर की तेरापंथ सैली में प्राप्त हुआ था। इसका 
उन्होंने इसप्रकार उल्लेख किया है - 

सैली तेरापंथ सुपंथ, तामें बड़े गुणी गुन-ग्रंथ। 
तिनकी संगति में कछु बोध, पायो मैं अध्यातम सोध ।। 

आपके सुपुत्र पण्डित नन््दलालजी भी महान विद्वान थे। पण्डित 
जयचंदजी ने स्वयं उनकी प्रशंसा लिखी है। 

आपकी रचनायें प्राय: टीकाग्रंथ हैं, जिन्हें वचनिका के नाम से 
कहा जाता है। वैसे आपकी कई मौलिक कृतियाँ भी हैं। आपके कुछ 
महत्त्वपूर्ण ग्रन्थ निम्नलिखित हैं - 

२. सर्वार्थसिद्धि वचनिका १. तत्त्वार्थसूत्र वचनिका 
३. प्रमेयरतममाला वचनिका ४. द्रव्यसंग्रह वचनिका 

६. अष्टपाहुड़ वचनिका ५. समयसार वचनिका 
७. ज्ञानार्णव वचनिका ८. धन्यकुमार चरित्र वचनिका 
९. कार्तिकेयानुप्रेक्षा वचनिका १०. पद-संग्रह 

प्रस्तुत बारह भावनायें आपके द्वारा ही बनाई गई हैं। 

अनित्य 

अशरण 

संसार 

Ube 

अन्यत्व 

अशुचि 

aad 

संवर 

बारह भावना 

द्रव्य रूप करि सर्व थिर, परजय थिर है कौन । 
द्रव्य दृष्टि आपा लखो, परजय नय करि गौन ।। 

शुद्धातम अरु पंच गुरु, जग में सरनौ दोय। 
मोह उदय जिय के वुथा, आन कल्पना होय ।। 

पर द्रव्यन तें प्रीति जो, है संसार अबोध 

ताको फल गति चार में, भ्रमण कहो श्रुत शोध ।। 

परमारथ तें आतमा, एक रूप ही जोय। 

कर्म निमित्त विकलप घने, तिन नासे शिव होय ।। 

अपने अपने सत्तकूँ, सर्व वस्तु विलसाय। 
ta fara ia aa, wd Wad a थाय ।। 

निर्मल अपनी आतमा, देह अपावन गेह। 
जानि भव्य निज भाव को, यासों तजो सनेह ।। 

आतम केवल ज्ञानमय, निश्चय -दृष्टि निहार । 

सब विभाव परिणाममय , आस््रवभाव विडार ।। 

निज स्वरूप में लीनता, निश्चय संवर जानि। 

समिति गुप्ति संजम धरम, धरैं पाप की हानि ।। 

वैरोग्योत्पत्तिकाल में बारह भावनाओं का चितवन करनेवाले ज्ञानी 

आत्मा इसप्रकार विचार करते हैं - 
अनित्य - 

अशरण - 

संसार - 

एकत्व - 

अन्यत्व - 

अशुचि - 

area - 

संबर - 

द्रव्य की दृष्टि से देखा जाय तो सर्व जगत् स्थिर है, पर 
पर्याय-दृष्टि से कोई भी स्थिर नहीं है, अत: पर्यायार्थिक 
नय को गौण करके द्रव्यदृष्टि से एक आत्मानुभूति ही 
करने योग्य कार्य है। 
इस विश्व में दो ही शरण हैं। निश्चय से तो निज 
शुद्धात्मा ही शरण है और व्यवहार से पंचपरमेष्ठी । पर 
मोह के कारण यह जीव अन्य पदार्थों को शरण मानता 

है। 
निश्चय से पर-पदार्थों के प्रति मोह-राग-द्वेष भाव ही 
संसार है । इसी कारण जीव चारों गतियों में दुःख भोगता 
हुआ भ्रमण करता है। 
निश्चय से तो आत्मा एक ज्ञानस्वभावी ही है। कर्म के 

निमित्त की अपेक्षा कथन करने से अनेक विकल्पमय भी उसे 

कहा है। इन विकल्पों के नाश से ही मुक्ति प्राप्त होती है। 
प्रत्येक पदार्थ अपनी-अपनी सत्ता में ही विकास कर 
रहा है, कोई किसी का कर्ता-हर्ता नहीं है । जब जीव 
ऐसा चितवन करता है तो फिर पर से ममत्व नहीं होता है। 
यह अपनी आत्मा तो निर्मल है, पर यह शरीर महान् 
अपवित्र है, अत: हे भव्य जीवो ! अपने स्वभाव को 
पहिचान कर इस अपावन देह से नेह छोड़ो । 
निश्चय दृष्टि से देखा जाय तो आत्मा केवल ज्ञानमय 
है। विभावभावरूप परिणाम तो आस्रवभाव हैं, जो 
कि नाश करने योग्य है। 
निश्चय से आत्मस्वरूप में लीन हो जाना ही संवर है। 
उसका कथन समिति, गुप्ति और संयम रूप से किया 

निर्जरा 

लोक 

बोधिदुर्लभ 

धर्म 

निर्जरा - 

लोक - 

बोधिदुर्लभ - 

धर्म - 

जाता है, जिसे धारण करने से पापों का नाश होता है। 
संवरमय है आतमा, पूर्व कर्म झड़ जाय । 

'निज स्वरूप को पायकर, लोक शिखर जब थाय ।। 

लोक स्वरूप विचारिके, आतम रूप निहार। 

परमारथ व्यवहार गुणि, मिथ्याभाव निवारि ।। 

बोधि आपका भाव है, निश्चय दुर्लभ नाहिं । 
भव में प्रापति कठिन है, यह व्यवहार कहाहिं ।। 

दर्शज्ञानममय चेतना, आतमधर्म बखानि। 

दयाक्षमादिक रतनत्रय, यामें गर्भित जानि ।। 

ज्ञानस्वभावी आत्मा ही संवर (धर्म) मय है। उसके 
आश्रय से ही पूर्वोषार्जित कर्मों का नाश होता है और 
यह आत्मा अपने स्वभाव को प्राप्त करता है। 
लोक (पट द्रव्य) का स्वरूप विचार करके अपनी 
आत्मा में लीन होना चाहिए। निश्चय और व्यवहार 
को अच्छी तरह जानकर मिथ्यात्व भावों को दूर करना 
चाहिए | 
ज्ञान आत्मा का स्वभाव है, अत: वह निश्चय से दुर्लभ 
नहीं है । संसार में आत्मज्ञान को दुर्लभ तो व्यवहारनय 
से कहा गया है। 
आत्मा का स्वभाव ज्ञान-दर्शनमय है। दया, क्षमादि 

आदि दशधर्म और रत्नत्रय सब इसमें ही गर्भित हो 
जाते हैं। 

  

  

  

प्रश्न 

१, निम्नलिखित भावनाओं संबंधी छंद अर्थस्रहित लिखिये - 

अनित्य, एकत्व, संवर, बोधिदुर्लभ । 
  

२. पण्डित जयचंदजी छाबड़ा के व्यक्तित्व एवं कर्त्त्व पर प्रकाश डालिये।

